
საქმე #1/3709-19

გამოძიების #0-----------

თბილისის საქალაქო სასამართლო

გ ა ნ ა ჩ ე ნ ი

საქართველოს სახელით

16 სექტემბერი, 2019 წელი თბილისი

თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის

კოლეგია

მოსამართლე - ხათუნა ხარჩილავა

სხდომის მდივანი -თეიმურაზ სულაძე

ბრალდების მხარე:

პროკურორი - ხ----- ყ------–---–-

დაცვის მხარე:

ბრალდებული - კ------- ე-–------- ძე დ---–ი, - საქართველოს მოქალაქე,

პირადი #-----------, დაბადებული 1--- წლის 1------------–ს, ნასამართლევი,

რეგისტრირებული: თ---–---- ლ--–--- დასახლება მ------. კორპ.#1-- ბინა #2--–-

და ფაქტობრივად მცხოვრები: თ---–---- ც-------ის ქ.#2--–-.

კვალიფიკაცია: საქართველოს სისხლის სამართლის კოდექსის 126-ე

მუხლის 11 ნაწილის ,,ბ’’ და ,,გ’’ ქვეპუნქტები (ცემა, რამაც

დაზარალებულის ფიზიკური ტკივილი გამოიწვია, მაგრამ არ მოჰყოლია

საქართველოს სსკ-ის 120-ე მუხლით გათვალისწინებული შედეგი,

ჩადენილი ჯგუფურად, ორი პირის მიმართ)

ბრალდებული - რ----- ზ------- ძე გ----–-–---–ი, - საქართველოს მოქალაქე,

პირადი #6----------- დაბადებული 1--- წლის 3-----------ს, ნასამართლობის

არმქონე, რეგისტრირებული: ქ--------- ნ----- მ--- შესახვევი #-- ბინა #6-–- და

ფაქტობრივად მცხოვრები: თ---–---- შ--------–---–ის ქ.#7-- ბინა #9--–-.

კვალიფიკაცია: საქართველოს სისხლის სამართლის კოდექსის 126-ე

მუხლის 11 ნაწილის ,,ბ’’ და ,,გ’’ ქვეპუნქტები (ცემა, რამაც

დაზარალებულის ფიზიკური ტკივილი გამოიწვია, მაგრამ არ მოჰყოლია

საქართველოს სსკ-ის 120-ე მუხლით გათვალისწინებული შედეგი,

ჩადენილი ჯგუფურად, ორი პირის მიმართ)

ადვოკატები - ს------- ჯ--------ე, ვ----–-- მ------–---–-

სხდომის სახე - ღია

აღწერილობით-სამოტივაციო ნაწილი:

1.სასამართლომ დაადგინა:

1.1. 2019 წლის 16 ივნისს, დაახლოებით 00:30 საათიდან 00:45 საათამდე

პერიოდში, თ---–--–-- ა-------------- ქ-----–- მდებარე კლინიკა - შპს ,,ნ-------ში’’,

ამავე კლინიკის დაცვის თანამშრომელს მ------ დ--------–--ესა და ექიმს - ზ-

--- ბ-–--–-–---–ს პაციენტებმა: კ------- დ---–მა და რ----- გ----–-–---–მა

რამდენჯერმე დაარტყეს ხელი სხეულის სხვადასხვა ადგილას.

ძალადობის შედეგად დაზარალებულებმა განიცადეს ფიზიკური

ტკივილი.

2.ქმედების სამართლებრივი აღწერა:

2.1. საქმის არსებითი განხილვის ეტაპზე მხარეები შეთანხმდნენ

ბრალდების მხარის მიერ წარმოდგენილი მტკიცებულებების შინაარსზე

და ამ მტკიცებულებებით დადასტურებულ ფაქტობრივ გარემოებებზე და

უარი განაცხადეს მტკიცებულებების გამოკვლევაზე.

2.2.სასამართლოს დასკვნა რ----- გ----–-–---–ის და კ------- დ---–ის მიერ

დანაშაულის ჩადენის შესახებ გარდა ბრალდებულების მხრიდან

დანაშაულის აღიარებისა, ემყარება სისხლის სამართლის საქმეზე

შეკრებილ გონივრულ ეჭვს მიღმა არსებულ შემდეგ მტკიცებულებათა

ერთობლიობას: დაზარალებულების - მ------ დ--------–--ის, ზ---- ბ-–--–-–---–

ის, მოწმეების - ზ------ ჭ----------ის, გ---–----- ხ-------ის, მ------ უ-------–---–ის, ი----

- ბ-----–---–-ს გამოკითხვის ოქმებს, ვიდეო ჩანაწერის დათვალიერების

ოქმს და საქმეში არსებულ ერთმანეთთან შეთანხმებულ სხვა

მტკიცებულებათა ერთობლიობას, რომლებიც მხარეებს სადავოდ არ

გაუხდიათ.

2.3. საქართველოს სისხლის სამართლის საპროცესო კოდექსის 73-ე

მუხლის თანახმად, როგორც პრეიუდიცია, გამოკვლევის გარეშე

მტკიცებულებად მიიღება ნებისმიერი გარემოება თუ ფაქტი,

რომელზედაც მხარეები შეთანხმდებიან. სასამართლომ მხარეთა

შუამდგომლობის საფუძველზე ზეპირი გამოკვლევის გარეშე შეაფასა

საქმეში წარმოდგენილი ყველა პრეიუდიციული ფაქტი და

მტკიცებულება საქმესთან მათი რელევანტურობის, დასაშვებობისა და

უტყუარობის თვალსაზრისით და დამტკიცებულად მიიჩნია რ----- გ----–-–--

-–ის და კ------- დ---–ის მიერ დანაშაულის ჩადენა.

3. სამართლებრივი შეფასება:

3.1. კანონმდებლის მიერ კრიმინალიზებულია ცემა. ქმედების

კვალიფიკაციისთვის გადამწყვეტი მნიშვნელობა აქვს ქმედების

ძალადობრივ ხასიათს - ინტენსიურ დარტყმებს სხეულზე და

გამოწვეულ შედეგს - ფიზიკურ ტკივილს. უდავო მტკიცებულებებით

დადგინდა, რომ რ----- გ----–-–---–მა და კ------- დ---–მა ერთობლივად,

რამდენჯერმე დაარტყეს ხელი სხეულის სხვადასხვა ადგილას

დაზარალებულებს მ------ დ--------–--ესა და ზ---- ბ-–--–-–---–ს. ძალადობის

შედეგად დაზარალებულებმა განიცადეს ფიზიკური ტკივილი.

საქართველოს სსკ-ის 27-ე მუხლის თანახმად, ორი ან მეტი

ამსრულებლის მიერ ერთობლივად ჩადენილი დანაშაული

წარმოადგენს ჯგუფურ დანაშაულს. საქართველოს სსკ-ის 22-ე მუხლის

თანახმად, ამსრულებელია ის, ვინც უშუალოდ ჩაიდინა დანაშაული ან

სხვასთან (თანაამსრულებელთან) ერთად უშუალოდ მონაწილეობდა

მის ჩადენაში.

3.2.სასამართლო განმარტავს რომ საქართველოს კონსტიტუციით

აღიარებული სიცოცხლის ძირითადი უფლება საფუძვლად უდევს

ადამიანის ფიზიკური ხელშეუვალობის უფლებას, ფიზიკური

ხელშეუვალობის უფლება კი წარმოადგენს ადამიანის უფლებას

საკუთარი სხეულის ჯანმრთელ მდგომარეობაზე. იგი დამცავი უფლებაა

და უპირველესყოვლისა იცავს ადამიანის სხეულს ფიზიკური

დაზიანებისაგან, შესაბამისად მისი ხელყოფა აუცილებლად

პასუხიგაცემული უნდა იქნეს.

3.3. საქართველოს სისხლის სამართლის საპროცესო კოდექსის 82-ე

მუხლის მე-3 ნაწილის თანახმად, გამამტყუნებელი განაჩენით პირის

დამნაშავედ ცნობისათვის საჭიროა გონივრულ ეჭვს მიღმა არსებულ

შეთანხმებულ მტკიცებულებათა ერთობლიობა.

3.4. სასამართლომ პრეიუდიციული ფაქტებისა და მტკიცებულებების

საფუძველზე დაასკვნა, რომ ბრალდებულმა რ----- გ----–-–---–მა ჩაიდინა

საქართველოს სისხლის სამართლის კოდექსის 126-ე მუხლის 11 ნაწილის

,,ბ’’ და ,,გ’’ ქვეპუნქტებით გათვალისწინებული დანაშაული (ცემა, რამაც

დაზარალებულის ფიზიკური ტკივილი გამოიწვია, მაგრამ არ მოჰყოლია

საქართველოს სსკ-ის 120-ე მუხლით გათვალისწინებული შედეგი,

ჩადენილი ჯგუფურად, ორი პირის მიმართ). კ------- დ---–მა ჩაიდინა

საქართველოს სისხლის სამართლის კოდექსის 126-ე მუხლის 11 ნაწილის

,,ბ’’ და ,,გ’’ ქვეპუნქტებით გათვალისწინებული დანაშაული (ცემა, რამაც

დაზარალებულის ფიზიკური ტკივილი გამოიწვია, მაგრამ არ მოჰყოლია

საქართველოს სსკ-ის 120-ე მუხლით გათვალისწინებული შედეგი,

ჩადენილი ჯგუფურად, ორი პირის მიმართ).

4. პასუხისმგებლობის შემამსუბუქებელი და დამამძიმებელი

გარემოებები:

4.1. რ----- გ----–-–---–ის პასუხისმგებლობის შემამსუბუქებელი გარემოებაა

დანაშაულის აღიარება, გამოძიებასთან თანამშრომლობა.

4.2. რ----- გ----–-–---–ის პასუხისმგებლობის დამამძიმებელი გარემოებაა

დანაშაულის ჩადენა საჯარო ადგილზე - სამკურნალო დაწესებულებაში,

დაზარალებულების პროფესიული საქმიანობის შესრულების პროცესში.

5. სასჯელისა და სხვა ღონისძიების გამოყენების დასაბუთება:

5.1. სასამართლო სასჯელის დანიშვნისას ითვალისწინებს დანაშაულის

ჩადენის მოტივსა და მიზანს, ქმედებაში გამოვლენილ

მართლსაწინააღმდეგო ნებას, მოვალეობათა დარღვევის ხასიათსა და

ზომას, ქმედების განხორციელების სახეს, ხერხსა და

მართლსაწინააღმდეგო შედეგს, ასევე ბრალდებულის პიროვნებას, მის

წარსულ ცხოვრებას.

5.2. გამამტყუნებელი განაჩენი ნიშნავს სასამართლოს მიერ დანაშაულისა

და დამნაშავის შეფასებას. სასჯელი კი არის კანონის რეაქცია ჩადენილ

დანაშაულზე, შესაბამისად, იგი ყოველ კონკრეტულ შემთხვევაში უნდა

იყოს ინდივიდუალური და ადეკვატური, და მას უნდა გააჩნდეს მკაცრად

პერსონალური ხასიათი.

5.3. სასამართლო სასჯელის განსაზღვრის დროს მხედველობაში იღებს

პირის პასუხისმგებლობის დამამძიმებელ გარემოებას - დანაშაულის

ჩადენას საჯარო ადგილზე - სამკურნალო დაწესებულებაში,

დაზარალებულების პროფესიული საქმიანობის შესრულების პროცესში.

5.4. გათვალისწინებული იქნა ასევე პასუხისმგებლობის

შემამსუბუქებელი გარემოებებიც, როგორიცაა გამოძიებასთან

თანამშრომლობა, დანაშაულის აღიარება, ბრალდებულს

გაცნობიერებული აქვს ჩადენილი დანაშაულის გასაკიცხაობა, რაზეც

მიუთითებს მისი მხრიდან მტკიცებულებების უდავოობა.

5.5. სასჯელის განსაზღვრის დროს სასამართლო მხედველობაში იღებს

სასჯელის დანიშვნის ზოგად საწყისებს და პრინციპებს, სწორედ ამ

პრინციპების საფუძველზე სასამართლო განსაზღვრავს სამართლიან და

კანონიერ სასჯელს. საქართველოს სისხლის სამართლის კოდექსის 53-ე

მუხლის პირველი ნაწილის თანახმად, სასამართლო დამნაშავეს

სამართლიან სასჯელს დაუნიშნავს სისხლის სამართლის კოდექსის

კერძო ნაწილის შესაბამისი მუხლით დადგენილ ფარგლებში და ამავე

კოდექსის ზოგადი ნაწილის დებულებათა გათვალისწინებით. ამავე

ნორმის თანახმად, სასჯელის უფრო მკაცრი სახე შეიძლება დაინიშნოს

მხოლოდ მაშინ, როდესაც ნაკლებად მკაცრი სახის სასჯელი ვერ

უზრუნველყოფს სასჯელის მიზნის განხორციელებას. ბრალდებულის

რესოციალიზაციისათვის, სასჯელის აუცილებლობისა და

პროპორციულობის პრინციპიდან გამომდინარე, ასევე ზოგადი და კერძო

პრევენციის მიზნებისათვის და შემამსუბუქებელი გარემოებების

მხედველობაში მიღებით რ----- გ----–-–---–ს უნდა დაენიშნოს ისეთი

სასჯელი, რაც არ იქნება დაკავშირებული თავისუფლების აღკვეთასთან.

გარდა პასუხისმგებლობის შემამსუბუქებელი გარემოებებისა, სასჯელის

განსაზღვრის დროს სასამართლო მხედველობაში იღებს რ----- გ----–-–---–ის

ჯანმრთელობის მდგომარეობას1, მას ესაჭიროება საზღვარგარეთ

მკურნალობა. სასამართლოს შეფასებით სასჯელის მიზნები მიღწევადია

ჯარიმის დანიშვნით. ჯარიმის ოდენობის განსაზღვრის დროს

მხედველობაში იქნა მიღებული ბრალდებულის ეკონომიკური და

სოციალური მდგომარეობა, აღნიშნულიდან გამომდინარე ჯარიმის

ოდენობა უნდა განისაზღვროს 3500(სამიათასხუთასი)ლარით.

6. საპროცესო შეთანხმება (კ------- დ---–ის ნაწილში):

6.1. ადვოკატისგან იურიდიული დახმარების მიღების შემდეგ, გაფორმდა

საპროცესო შეთანხმება ზემდგომი პროკურორის თანხმობით, თბილისის

გლდანი-ნაძალადევის რაიონული პროკურატურის პროკურორს ხ----- ყ-----

-–---–ს, ბრალდებულ კ------- დ---–ს და მის ადვოკატს ს------- ჯ--------ეს

შორის.

6.2. პროკურორმა ხ----- ყ------–---–მა თბილისის საქალაქო სასამართლოს

სისხლის სამართლის საქმეთა საგამოძიებო, წინასასამართლო სხდომისა

და არსებითი განხილვის

კოლეგიას შუამდგომლობით მომართა და ითხოვა ბრალდებულ კ------- დ--

-–ის მიმართ სასამართლოს მიერ საქმის არსებითი განხილვის გარეშე

განაჩენის გამოტანა.

6.3. სასამართლო სხდომაზე საპროცესო შეთანხმების დამტკიცების

შესახებ შუამდგომლობას მხარი დაუჭირეს პროცესში მონაწილე

პროკურორმა ხ----- ყ------–---–მა, ბრალდებულმა კ------- დ---–მა, ადვოკატმა

ს------- ჯ--------ემ.

6.4. საქართველოს სისხლის სამართლის საპროცესო კოდექსის

მოთხოვნათა შესაბამისად, სასამართლომ განიხილა წარმოდგენილი

შუამდგომლობა, გამოიკვლია, რომ საპროცესო შეთანხმების დადებისას

პროკურორმა გააფრთხილა ბრალდებული საპროცესო შეთანხმების

შედეგების შესახებ და განუმარტა, რომ საპროცესო შეთანხმების

დადების შემთხვევაში სასამართლოს გამამტყუნებელი განაჩენი

მტკიცებულებების უშუალოდ და ზეპირად გამოკვლევის გარეშე

გამოაქვს და საპროცესო შეთანხმების დადება არ ათავისუფლებს

ბრალდებულს სამოქალაქო და სხვა სახის პასუხისმგებლობისაგან.

6.5. სასამართლო ასევე დარწმუნდა, რომ საპროცესო შეთანხმება

დადებულია წამების, არაადამიანური ან დამამცირებელი მოპყრობის ან

სხვაგვარი ძალადობის, დაშინების, მოტყუების ან რაიმე უკანონო

დაპირების გარეშე; საპროცესო შეთანხმება ნებაყოფლობით არის

დადებული და ბრალდებული ნებაყოფლობით აღიარებს ბრალს;

ბრალდებული სრულად აცნობიერებს შეთანხმების, მათ შორის

ნასამართლობის სამართლებრივ შედეგებს; ბრალდებულს ჰქონდა

კვალიფიციური იურიდიული დახმარების მიღების შესაძლებლობა;

ბრალდებული სრულად აცნობიერებს იმ დანაშაულის ხასიათს, რომლის

ჩადენაშიც მას ბრალი ედება; ბრალდებული ასევე სრულად აცნობიერებს

იმ დანაშაულისათვის გათვალისწინებულ სასჯელს, რომლის ჩადენასაც

იგი აღიარებს; ბრალდებულისთვის ცნობილია საპროცესო

შეთანხმებასთან დაკავშირებული, კანონით გათვალისწინებული ყველა

მოთხოვნა ბრალის აღიარების შესახებ; ბრალდებული აცნობიერებს, რომ,

თუ სასამართლომ არ დაამტკიცა საპროცესო შეთანხმება, დაუშვებელია

მომავალში მის წინააღმდეგ გამოყენებულ იქნეს ნებისმიერი

ინფორმაცია, რომელსაც ის საპროცესო შეთანხმების განხილვისას

სასამართლოს მიაწვდის. გარდა ამისა, მისთვის ცნობილია საქართველოს

სისხლის სამართლის საპროცესო კოდექსის 212-ე მუხლის „ი“

ქვეპუნქტით განსაზღვრული მისი უფლებები - დაცვის უფლება;

საპროცესო შეთანხმებაზე უარის თქმის უფლება; სასამართლოს მიერ

მისი საქმის არსებითი განხილვის უფლება.

6.6. სასამართლო დარწმუნდა, რომ ბრალდებული ეთანხმებება ბრალის

აღიარების შესახებ საპროცესო შეთანხმების ფაქტობრივ საფუძველს,

რომ საპროცესო შეთანხმებაში ბრალდებულსა და პროკურორს შორის

მიღწეული შეთანხმების ყველა პირობაა ასახული და, რომ ბრალდებული

და მისი ადვოკატი სრულად იცნობენ საქმის მასალებს.

6.7. სასამართლომ ასევე გამოიკვლია, რომ პროკურორმა საპროცესო

შეთანხმების დადებამდე დაზარალებულებთან გაიარა კონსულტაცია და

შეატყობინა მათ საპროცესო შეთანხმების დადება, რის შესახებაც

პროკურორის მიერ შედგენილი იქნა შესაბამისი ოქმი1. ასევე დადგენილ

იქნა, რომ ბრალდებულსა და ადვოკატს გადაეცათ საპროცესო

შეთანხმების ოქმის ასლი და მათ საპროცესო შეთანხმების ოქმზე

შენიშვნები არ გამოუთქვამთ.

6.8. საქმის მასალებისა და ბრალდებულების მიერ ბრალის აღიარების

საფუძველზე სასამართლოს მიაჩნია, რომ ბრალდება დასაბუთებულია,

ხოლო სასჯელი კანონიერი და სამართლიანია, რის გამოც თბილისის

გლდანი-ნაძალადევის რაიონული პროკურატურის პროკურორის ხ----- ყ---

---–---–-ს შუამდგომლობა უნდა დაკმაყოფილდეს.

ს ა რ ე ზ ოლ უ ც ი ო ნ ა წ ი ლ ი:

საქართველოს სისხლის სამართლის საპროცესო კოდექსის 209-216-ე, 258-

260-ე, 268-269-ე, 271-274-ე, 277-279-ე, 292-293-ე მუხლების შესაბამისად,

სასამართლომ

დ ა ა დ გ ი ნ ა:

1. დაკმაყოფილდეს თბილისის გლდანი-ნაძალადევის რაიონული

პროკურატურის პროკურორის ხ----- ყ------–---–-ს შუამდგომლობა.

2. დამტკიცდეს პროკურორ ხ----- ყ------–---–ს და ბრალდებულ კ------- დ---–ს

შორის დადებული საპროცესო შეთანხმება.

3. კ------- დ---–ი ცნობილ იქნეს დამნაშავედ საქართველოს სისხლის

სამართლის კოდექსის 126-ე მუხლის 11 ნაწილის ,,ბ“ და ,,გ“

ქვეპუნქტებით გათვალისწინებული დანაშაულის ჩადენისათვის და

სასჯელის სახედ და ზომად განესაზღვროს თავისუფლების აღკვეთა

1(ერთი) წლის ვადით, რაც საქართველოს სსკ-ის 63-64-ე მუხლების

საფუძველზე ჩაეთვალოს პირობით, 2(ორი) წლის გამოსაცდელი

ვადით.

4. გაუქმდეს კ------- დ---–ის მიმართ თბილისის საქალაქო სასამართლოს

სისხლის სამართლის საქმეთა საგამოძიებო წინასასამართლო სხდომისა

და არსებითი განხილვის კოლეგიის 2019 წლის 24 ივლისის განჩინებით

გამოყენებული აღკვეთის ღონისძიება გირაო და გირაოს შემტანს

განაჩენის აღსრულებიდან ერთი თვის ვადაში სრულად დაუბრუნდეს

გირაოს სახით შეტანილი ფულადი თანხა.

5. რ----- გ----–-–---–ი ცნობილ იქნეს დამნაშავედ საქართველოს სისხლის

სამართლის კოდექსის 126-ე მუხლის 11 ნაწილის ,,ბ“ და ,,გ“

ქვეპუნქტებით გათვალისწინებული დანაშაულის ჩადენისათვის და

სასჯელის სახედ და ზომად განესაზღვროს ჯარიმა - 3 500 (სამი ათას

ხუთასი)ლარი.

6. გაუქმდეს რ----- გ----–-–---–ის მიმართ თბილისის საქალაქო

სასამართლოს სისხლის სამართლის საქმეთა საგამოძიებო

წინასასამართლო სხდომისა და არსებითი განხილვის კოლეგიის 2019

წლის 24 ივლისის განჩინებით გამოყენებული აღკვეთის ღონისძიება

გირაო და გირაოს შემტანს განაჩენის აღსრულებიდან ერთი თვის ვადაში

სრულად დაუბრუნდეს გირაოს სახით შეტანილი ფულადი თანხა.

7. მსჯავრდებულ კ------- დ---–ის ყოფაქცევაზე კონტროლი გამოსაცდელი

ვადის პერიოდში განახორციელოს საქართველოს იუსტიციის

სამინისტროს - სსიპ არასაპატიმრო სასჯელთა აღსრულებისა და

პრობაციის ეროვნული სააგენტოს ტერიტორიულმა ორგანომ

მსჯავრდებულის საცხოვრებელი ადგილის მიხედვით –

კანონმდებლობით დადგენილი წესით. მსჯავრდებულს დაევალოს

პრობაციის ეროვნული სააგენტოს გარეშე არ შეიცვალოს საცხოვრებელი

ადგილი.

8. განაჩენი კანონიერ ძალაში შედის გამოცხადებისთანავე.

9. განაჩენის გასაჩივრების უფლება, ვადა და წესი:

განაჩენი რ----- გ----–-–---–ის მიმართ შეიძლება გასაჩივრდეს სააპელაციო

წესით თბილისის სააპელაციო სასამართლოს სისხლის სამართლის

საქმეთა პალატაში განაჩენის გამოცხადებიდან ერთი თვის ვადაში,

თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის

კოლეგიის მეშვეობით.

მსჯავრდებულ კ------- დ---–ს განაჩენის გამოტანიდან 15 დღის ვადაში

უფლება აქვს თბილისის სააპელაციო სასამართლოში შეიტანოს საჩივარი

ამ განაჩენის გაუქმების თაობაზე, თუ მიაჩნია, რომ: ა) საპროცესო

შეთანხმება დაიდო იძულებით, მუქარით, ძალადობით, დაშინებით ან

მოტყუებით, ბ) ბრალდებულს შეეზღუდა დაცვის უფლება, გ) საქმის

არსებითი განხილვის გარეშე განაჩენის გამოსატანად არ არსებობდა

საკმარისი მტკიცებულებები, დ) საქმის განმხილველმა სასამართლომ

უგულებელყო საპროცესო კანონის არსებითი მოთხოვნები. თუ

მსჯავრდებულმა დაარღვია საპროცესო შეთანხმებაში ასახული პირობა,

დარღვევის გამოვლენიდან ერთი თვის ვადაში პროკურორი

უფლებამოსილია ზემდგომ სასამართლო ინსტანციაში წარადგინოს

საჩივარი საპროცესო შეთანხმების დამტკიცების შესახებ სასამართლოს

განაჩენის გაუქმების თაობაზე.

მოსამართლე ხ.ხარჩილავა


